
1. Ընթացիկ իրավիճակը և ակտի ընդունման անհրաժեշտությունը.  
«Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի նախապատրաստման անհրաժեշտությունը պայմանավորված է ոստիկանական պահպանություն իրականացնող մասնագիտացված ստորաբաժանումների կողմից որոշման նախագծով նախատեսվող կազմակերպությունների շենքերի պետական պահպանության և անվտանգության ապահովման համար ՀՀ պետական բյուջեից յուրաքանչյուր տարի կատարվող հատկացումները ՀՀ ոստիկանության համապատասխան ծախսային ծրագրով սահմանելու նպատակահարմարությամբ, ինչպես նաև ոստիկանության կողմից պետական պահպանության ենթակա  պետական մարմինների շենքերի, մշակութային օբյեկտների և կազմակերպությունների պետական պահպանության ու անվտանգության ապահովման բնագավառում միասնական քաղաքականության ապահովման հանգամանքով:
2. Կարգավորման նպատակը և բնույթը.
Որոշման նախագծում ներառված օբյեկտների պետական պահպանության իրականացման համար ՀՀ պետական բյուջեով յուրաքանչյուր տարի հատկացումները նախատեսվում են համապատասխան պետական մարմինների (օրինակ, ՀՀ մշակույթի նախարարության, ՀՀ գյուղատնտեսության նախարարության և այլն) և կազմակերպությունների ծախսերի նախահաշիվներով:  

Նախագծով առաջարկվում է ՀՀ կառավարության 29.04.2004թ.-ի թիվ 1008-Ն որոշման N 1 հավելվածով սահմանված` ՀՀ ոստիկանության կողմից պետական պահպանության ենթակա կազմակերպությունների ցանկում լրացնել համապատասխան օբյեկտները և դրանց պահպանության իրականացման համար ՀՀ պետական բյուջեով կատարվող հատկացումները նախատեսել  ոստիկանության բյուջեում` առանձին ծրագրով:
3. Նախագծի մշակման գործընթացում ներգրավված ինստիտուտները և անձինք 

Նախագիծը մշակվել է ՀՀ ոստիկանության Իրավաբանական և ֆինանսաբյուջետային վարչությունների կողմից:

4. Ակնկալվող արդյունքը
Նախագծի ընդունման արդյունքում միասնական մոտեցում ապահովելու սկզբունքով կիրականացվի ՀՀ ոստիկանության կողմից պետական պահպանության ենթակա  պետական մարմինների և կազմակերպությունների շենքերի պահպանության ու անվտանգության ապահովման ծախսերի ֆինանսավորումը՝ ՀՀ պետական բյուջեի միջոցների հաշվին: 
ՀՀ ՈՍՏԻԿԱՆՈՒԹՅՈՒՆ

«Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը կհանգեցնի «Հայաստանի Հանրապետության 2015 թվականի պետական բյուջեի մասին» ՀՀ օրենքի նախագծով նախատեսված ծախսերը 542.834.0 հազար դրամով ավելցման անհրաժեշտության:

ՀՀ ՈՍՏԻԿԱՆՈՒԹՅՈՒՆ
